
Dėskotāva 

Seimė nuor pasėrokoutė 

Bovė praeitėis čekistā. 

Vėsė jem dėskotoutė, 

ė dėrba kāp artistā. 

Ronkas Česlovs nupluovė 

Opuozicijė dara tvarka. 

Kėtėms kopra anėi ožmuovė, 

kad turieto gera varda. 

Vėsėms kėša sava kuojė, 

Tori drauga labā žėla. 

Vuo kāp vads nežėnuojės, 

Nes prestižos jau pakėla. 

Ekonomistās dar vadėna, 

Dėl vėsokiu tu raidū. 

Puovėla dėl tuo konkėna, 

Nebetor daug draugū. 

Pri Adolpė vėsė kimb, 

Kam padieli pasėjiemė. 

Bet ėš doubėis ons ėšlinda 

Nebestuov ronkas sonierės. 

Ožsėinė gamīkla stāta, 

Ons nebluogs tvardīs. 

Lai tautietē če nemata, 

Bizniou duris adarīs. 

Vo kor bova balta varna, 

Ana partėjė ėkurė. 

Nuor šveistė kap lektarna, 

Vėsas motrėškas sobūrė. 

Bet kor dinga ta Marijė, 

Kad pri ūnu neprisidiejė. 

Ar čekistu panuoriejė, 

Gal nekalta nokėntiejė? 

Ana lėka če be varda 

Rēk rimtā pagalvuotė. 

Apjoukdami kuojuoms sparda, 

A pri teisībės rēk sustuotė. 

Vėsė žėna, vėsė taušk, 

Obagū žīgi sokielė. 

Vo če matome Šostauski, 

Demuokratėjė sotvierė. 



Ėr ė Velnio atskobiejė, 

Stūmdė tėnai ons vėsus. 

Kas po kojoms pasivielė, 

Vo kuoks vadas ėšdėdus. 

Kaunė ont bačkuos palėpa, 

Revoliucija dėdelė. 

Vėsė veiza kap i klīpa –  

Lenino būtė to galiejē. 

Če Ontuona laisvės līga, 

Kriokaujė po melsva dongu. 

Sosiekvėitės ruoda špīga, 

Seims veizas tėn pru longus. 

Ož telepuona nemuokietė, 

Pasėkėlė i poikībė. 

Līga praded mōrmietė, 

Rēk nojimtė viriausībė. 

Vuo Vītienis galva kraipa, 

Ons dėdelis tvarkdarīs. 

Rēk doutė če i teismā, 

Teismā vėskou sotvarkīs. 

Aluoīzos prėsėdiejė, 

Sveikindams tėisė ronka. 

I pagelba atskobiejė, 

Mes dėrbsem tujau tronksma. 

Vo centrīstus neožjausi, 

Ar nepriteršė seklīčė. 

Ėr tus griekus tor nuplautė, 

Praeiti rek apvalītė. 

Vo Vītautou seima galvā, 

Rēk ožbiegtė ož akiū. 

Paveizietė kas če skalda, 

Kad nebūto če vagiū. 

 


